
114. Il-Ministru għall-Ekonomija, il-Fondi Ewropej u l-Artijiet, l-Onor. Silvio 

Schembri, jipproponi illi l-Kamra tad-Deputati tapprova din ir-riżoluzzjoni: 

 

Billi huwa l-għan tal-Gvern illi jippromwovi dawk 1-inizjattivi kollha li huma ta’ benefiċċju 

għall-ħolqien ta’ impjiegi u tkabbir tal-ekonomija, mhux l-inqas fil-prodott turistiku. 

Billi 1-prodott turistiku Malti dejjem qed iżid fil-popolarità, u billi 1-pajjiż qiegħed dejjem 

jiffoka aktar minn qatt qabel fuq prodott turistiku ta’ kwalità. 

Illi anke r-resident lokali dejjem ifittex postijiet ta’ divertiment u fejn jgħaddi l-ħin liberu 

f’ambjent ta’ kwalità ogħla u aħjar. 

Illi bil-ħolqien ta’ diversi proġetti bħalma huma dawk li jinstabu fil-ponta ta’ Tigné u fl-

inħawi ta’ madwar, sabiex il-prodott turistiku jkun jista’ jikkompeti ma’ dawk ta’ pajjiżi 

ġirien tagħna u jaqdi 1-kriterji odjerni tal-industrija turistika moderna, dejjem jiżdied il-

bżonn ta’ aktar faċilitajiet ta’ divertiment u servizzi innovattivi. 

Illi 1-kumpanija Fortina Developments Ltd. li hija waħda mill-kumpaniji li lesta biex 

tinvesti f’faċilitajiet ta1-aqwa standards internazzjonali fl-industrija turistika, tant illi 

qiegħda tipproponi investiment ta’ madwar ħames miljun Ewro (€5m) fir-rinovazzjoni u 

tkabbir tal-lido diġà eżistenti, proprjetà tal-istess Fortina/Fortel u f’mollijiet fuq wiċċ il-

baħar għall-imbark u 1-iżbark minn inġenji tal-baħar. Huwa kkalkulat illi dan l-iżvilupp se 

jżid madwar tletin impjieg dirett. 

Billi b’kuntratt fl-atti tan-Nutar Vincent Miceli datat 12 ta’ Ġunju, 1991, il-kumpanija Fortel 

Services Ltd, li jagħmlu parti mill-Fortel/Fortina Group, kienu akkwistaw medda t’art, 

franka u libera fix-Xatt ta’ Tigne tal-kejl superfiċjali ta’ madwar 1346 m2 u din 

speċifikatament bil-kundizzjoni li sservi bħala estensjoni tal-faċilitajiet turistiċi tal-Fortina 

Hotel. 

 

Illi 1-istess medda t’art ġiet żviluppata mill-Fortel/Fortina Group f’lido b’attrezzamenti 

adegwati għal dawk iż-żminijiet. 

Illi 1-kumpanija Fortina Developments Ltd. urew ix-xewqa li jtejbu 1-lido eżistenti billi 

jirrinovawh u jkabbruh f’wiehed illi jikkomplimenta 1-lukanda ta’ ħames stillel li huma 

preżentement qed jiżviluppaw fix-Xatt ta’ Tigne u dan billi jżidu faċilitajiet u servizzi li 

jaqdu sew il-klijenti tal-Fortina Hotel Complex kif ukoll klijenti esterni. 

Għal dan il-għan, wara konsultazzjonijiet rigorużi mad-diversi entitajiet konċernati nħareġ 

permess mill-Awtorità tal-lppjanar (PA 4590/19) sabiex jitkabbar il-Lido eżistenti. 

Dan l-iżvillup propost huwa deskritt illi jikkonsisti fis-segwenti: 

 

‘Demolition of an existing (Lido) restaurant terrace; removal of swimming pools and 

levelling of existing lido platform; extension of (the existing) lido platform to create a new 

swimming pool and extension of public foreshore access around platform; construction of 

a class 4D restaurant with kitchen (to serve Fortina Hotel) below promenade level; creation 

of public open space at promenade level above restaurant’ 



Illi l-lido l-ġdid kif propost jirrekjedi żieda ťart tal-kejl ta’ circa 504 m2 kif murija mmarkata 

bl-ittra A fil-pjanta PD 76_91_1_l. Illi din il-medda ťart tikkonsisti f’356 m2 f’arja mill-

baħar kif ukoll 148 m2 t’art preżentement okkupata mill-passaġġ pubbliku li jinstab mal-

periferija tal-lido eżistenti. 

Illi bil-permess maħruġ mill-Awtorità tal-lppjanar (PA4590/9), Fortina Developments Ltd. 

huma obbligati li jibnu passaġġ għall-użu tal-pubbliku f’kull ħin, għas-spejjeż tagħhom, 

mingħajr ebda kumpens minn fondi pubbliċi, bħala estensjoni tal-passaġġ diġà eżistenti 

madwar ix-Xatt ta’ Tigne u illi l-passaġġ imsemmi għandu jdur mal-periferija tal-lido l-

ġdid kif propost. L-istess Fortina Developments Ltd. huma obbligati għall-manutenzjoni u 

riparazzjoni tal-istess passaġġ u moll mingħajr ma jkunu intitolati għall-ebda kumpens minn 

fondi pubbliċi għal dak l-iskop. 

Billi r-ristorant eżistenti f’xi postijiet jisporġi ‘l fuq mil-livell tal-Promenade, dan għandu 

jiżżarma u jerġa’ jinbena ieħor ġdid taħt il-livell tal-imsemmi Promenade. B’hekk se 

jingħata lok biex tiġi żviluppata pjazza għall-użu tal-pubbliku fil-livell tal-istess Promenade 

u li b’konsegwenza tat-tneħħija tar-ristorant mill-wiċċ tal-Promenade, se jinħolqu veduti 

ħafna isbaħ u mhux interrotti tal-Belt Valletta, Manoel Island u l-bajja ta’ Marsamxett. 

Illi flimkien mal-arja tal-baħar hawn fuq imsemmi mmarkata bl-ittra A, l-arja tal-baħar u 

qiegħ il-baħar adjaċenti għal porzjon A iżda mmarkata bl-ittra B fil-pjanta PD 76_91_1_1 

b’kejl ta’ madwar ħmistax-il elf, disgħa mija u tmenin metru kwadru (15,980 m2) huma 

intiżi biex jikkomplimentaw l-iżvilupp propost billi jitpoġġew mollijiet fuq wiċċ il-baħar, 

marbuta ma’ mażżri mqiegħda f’qiegħ il-baħar, biex jiffaċilita l-imbark u l-iżbark minn 

inġenji tal-baħar. Dawn il-mollijiet iridu jiġu installati skont il-kundizzjonijiet, l-obbligi u 

permessi imposti mill-awtoritajiet kompetenti. 

Billi huwa maħsub fl-artikolu 31, subartikolu (ċ) tat-Taqsima III tal-Att dwar Artijiet tal-

Gvern (Kapitlu 573), li art li tkun proprjetà tal-Gvern jew amministrata minnu tista’ tiġi 

trasferita direttament skont riżoluzzjoni speċjali tal-Kamra tad-Deputati li tkun fis-seħħ fil-

waqt tat-trasferiment. 

Billi huwa maħsub xieraq li t-trasferiment fuq imsemmi jsir skont riżoluzzjoni speċjali tal-

Kamra tad-Deputati; 

Għalhekk huwa b’dan riżolut illi l-artijiet tal-kejl ta’ madwar 504 m2 immarkati bl-ittra A u 

tal-kejl ta’ madwar 15,980 m2 immarkata b-ittra B illi jidhru fil-pjanta PD 76_91_1_1 ikunu 

trasferiti b’titolu ta’ enfitewsi temporanja għall-perjodu ta’ 65 sena b’ċens rivedibbli, u 

b’ċens annwu totali ta’ mija u erbatax-il elf, erba mija u tmienja u sittin ewro (€114,468), 

skont il-pattijiet u 1-kundizzjonijiet imsemmija fl-abbozz ta’ kuntratt hawn anness. 

